
pled vatga en lur num, tge ch’èn ils nums
tipics per alps e pertge che las inas sa num-
nan veglias, las autras novas, las inas bellas e
las autras tridas.

En la rubrica litteratura preschentain nus in
nov cudesch per uffants en tudestg ed
englais. Tge stat davos il titel simpel «Die
Sonne und der Mond»?
Redacziun: Anna Serarda Campell

21.15 ALBUM DA L’EMNA

Ray LaMontagne – Supernova
Avant quatter onns era il «star» LaMontagne
arrivà a ses punct culminant ed aveva
schizunt gudagnà il grammy per il meglier
album da folk contemporan. Malgrà quest
success ha LaMontagne traversà curt suen-
ter ina fasa da frustraziun creativa, en la
quala el aveva perfin cumenzà a sa duman-
dar schebain el duai insumma cuntinuar a
far musica. Enfin uss era Ray LaMontagne
numnadamain «ses agen sclav»: el sa sveglia-
va mintga damaun e sa sfurzava da scriver
insatge e da finir las chanzuns cumenzadas,
era sche l’inspiraziun n’era betg al rendez-
vous! Sia nova tactica: laschar vegnir quai
che vegn, magari era laschar ina chanzun da
la vart sch’ella n’è anc betg madira e cunzunt

cultivar il plaschair da scriver chanzuns e na

betg tractar la creaziun sco ina lavur da biro!
E la nova tactica ha senza dubi purtà fritg. Ils
10 tracks sin «Supernova» fan excursiuns e
sa maschaidan cun chors da backings arius
«Drive-in Movies», cun ghitarras da rock
psicadelicas ed in chant semi-discurrì «She’s
The One» u era cun tuns che regordan
magari ad in Van Morrison, al «Sugarman»
Rodriguez u era als Fleet Foxes «Lavender».
Il fenomen «supernova» po bain annunziar
la fin d’ina staila en l’astrologia, dentant per
LaMontagne pari dad esser il cumenzament
d’ina nova vita musicala.
Redacziun: Astrid Alexandre

22.03 ARTG MUSICAL (REP.)

Steivan Brunies – scienzià e musicant
Steivan Brunies – magister da las
scienzas natiralas, co-iniziant dal Parc

Naziunal Svizzer,
promotur dal ru-
mantsch, rimnader
da sauts tradiziu-
nals engiadinais e
musicant - el è
naschì 1877 a
Cinuos-chel e
mort 1953 a Basi-

lea. Durant ils onns 1946 e 1949 ha el
registrà cun sia «Chapella Steivan Brunies»
en il studio da radio a Basilea plirs sauts
tradiziunals ord l’Engiadina. Tgi era
Steivan Brunies e co tuna sia musica?
L'Artg musical cun in purtret da quest
grond Ladin.
Redacziun: Giusep G. Decurtins

■■ TELEVISIUN
NAGIN TELESGUARD

OOzz nnaa ddaattttii nnaaggiinn TTeelleessgguuaarrdd -- ccaauussaa
ll’’eemmiissssiiuunn ssppeezziiaallaa ««SSeecchhsseellääuutteenn 22001144»»

■■ RADIO

10.15 RADIONOVELA

Vita capita – episoda 471
TTiissssiieennttàà??

Ina saira van Martin e Severin a spass
cun la chogna dals Caflischs. Bonnie
mitscha però en il guaud. Curt pli tard
giascha ella senza da far mucs per terra. È
Bonnie tissientada? Tge pomai èsi da far?
Reschia: Michel Decurtins

19.00 LA STAILALVA

Hits
Oz tadlain nus in triep melodias enconu-
schentas dals davos mais. L'entschatta fa
Helene Fischer cun ses hit «Atemlos
durch die Nacht». Plinavant tadlain nus
Leonard cun «Du hast meine Seele

geheilt», la ballada «Für mich bist du
schon» dad Andreas Gabalier, «Irgend-
wann» cun Beatrice Egli euv.
Redacziun: Christa Soliva

20.03 MAGAZIN DA CULTURA (REP.)

Da l'alp Nagens fin Arpschella
Il Magazin da cultura preschenta in’ediziun
da «Da num e da pum» directamain davent
da l’agrischa a Zernez. L’expert per nums
Chasper Pult sa deditgescha a differents to-
ponims che stattan en relaziun cun il term
«alp». El va suenter a las dumondas pertge
ch’ì dat uschè paucas alps che cuntegnan il

Derasar la lingua taliana 
Dieta universitara ils 9 e 10 da matg a Basilea

DA GUIU SOBIELA-CAANITZ

■ Ils 11 d’avrigl ha il Center per la de-
mocrazia (Aarau) arranschà a Cuira ina
dieta giuridica davart il rumantsch e la
democrazia directa. La Quotidiana dals
14 ha rapportà manidlamain davart lez-
za occurrenza. Ussa pina l’Universitad da
Basilea, cun l’ambassada taliana en Svizra
ed in tozzel corporaziuns ed uniuns, ina
dieta intitulada: «L’italiano sulla frontiera.
Vivere le sfide linguistiche della globaliz-
zazione e dei media.» Basilea è la patria da
l’istoricher Jacob Burckhardt
(1818–1897), spezialist da la renaschient-
scha taliana. Lezza occurrenza ha lieu ven-
derdi, ils 9 e sonda, ils 10 da matg; ils 9
da matg, di da l’Europa, fan ins endament
la proposta dal Lorenais Robert Schuman
(1886–1963), minister franzos da l’exte-
riur, da stgaffir ina communitad europei-
ca da charvun ed atschal, emprim pass
vers l’Uniun europeica (UE). I suonda il
program commentà da l’occurrenza basi-
laisa.

L’emprim di
La dieta cumenza il venderdi a las 14.00
en il «Rathaus» (Marktplatz 9). Antonio
Loprieto, da derivanza taliana, egiptolog
e rectur da l’universitad, ed il giurist cuss.
guv. Manuele Bertoli, schef dal departa-
ment tessinais d’educaziun, cultura e
sport, avran l’occurrenza en la sala dal cus-
segl grond. I suonda las allocuziuns da
l’ambassadur talian Cosimo Risi, spezialist
da las relaziuns internaziunalas da l’UE, e
da la giurista e chanceliera federala Corina
Casanova, da Vrin e Ruschein. L’emprima
sesida entschaiva a las 15.00 sut la presi-
denza da l’italianista Maria Antonietta
Terzoli (Universitad da Basilea), spezialis-
ta d’Ugo Foscolo (1778–1827); lez poet
talian è naschi e creschì si sin in’insla greca
che fascheva part da la republica da Vanie-
scha. Pietro Trifone (Universitad da Roma

«Tor Vergata») rapporta davart il talian en
il mund; el vegn segir a punctuar l’impur-
tanza da l’emigraziun taliana enfin a papa
Francestg, figl d’ina famiglia taliana en
Argentina. Il Milanais Piero Bassetti, vete-
ran da l’anteriura partida «Democrazia
Cristiana», referescha davart ses movi-
ment «Globus et Locus» (www.globuset-
locuseng.org); Dino Balestra, schef da
«Radiotelevisione della Svizzera Italiana»,
rapporta davart las medias. I suonda ina
discussiun enfin a las 17.45, lur in inter-
mezzo da Raffaella Adobato Bondolfi (Cui-
ra) intitulà: «Parlo un’altra lingua, ma ti
capisco.» Suenter in «aperitivo con con-
certo poetico» sa drizza cuss. guv. Carlo
Conti (BS) a la dieta; el presidiescha la
Conferenza da directuras e directurs
chantunals da la sanadad.

Sfidas da la globalisaziun
Las sesidas da la sonda han lieu en l’audi-
tori nr. 001 da l’universitad (Petersplatz
1). La segunda sesida da la dieta entschai-
va a las 08.30 sut la presidenza da Luca Se-
rianni (Universitad da Roma La Sapien-
za), istoricher dal linguatg talian. Giacomo
Mazzone (lewis@ebu.ch), suprastant da
l’Uniun europeica da radio e televisiun
(Le Grand Saconnex/GE), referescha da-
vart «lingua, medias elec tronicas ed iden-
titads naziunalas». Claudio Marazzini
(Universitad dal Piemunt oriental, Vercel-
li/Vërsèj), autur da: «Da Dante alle lingue
del Web. Otto secoli di dibattiti sull’ita-
liano» (Roma, Carocci, 2013), ha intulà
ses referat: «Da Dante al Web.» Lura refe-
rescha la sociologa Gioia Di Cristofaro
Longo (Universitad da Roma La Sapienza)
davart: «La diversità: Risorse, ricchezza e
valore.» I suonda ina discussiun e la «pau-
sa caffè».

La quadrilinguitad svizra
La terza sesida da la dieta entschaiva a las
10.50 sut la presidenza da Raffaella Cas-

tagnola (Universitad da Turitg), parsura
da la «Società Dante Alighieri» da Ligiaun
(info@dantealighierilugano.ch). Ella
tracta da la posiziun dal talian, sco in dals
linguatgs svizzers tenor la constituziun fe-
derala e la legislaziun da la confederaziun
e dals chantuns. Sco emprima referescha
la giurista Isabelle Chassot, scheffa da l’Uf-
fizi federal da cultura. Alessio Petralli (Li-
giaun), da la gruppa «Lingue e culture» da
l’uniun «Coscienza Svizzera», s’exprima
lura davart: «Non solo inglese: discutia-
mone!». Il davos referat da la damaun, da
Maria Antonietta Terzoli (v. «L’emprim
di»!), tracta la dumonda: «Perchè l’italia-
nistica in Svizzera?» Il dicziunari «Garzan-
ti Linguistica Italiano 2010» definescha
l’«italianistica» sco suonda: «Studio di lin-
gua, letteratura e cultura italiana» (p.
1331). I suonda la discussione ed ina
«pausa pranzo» bain meritada. A las 14.00
en tschaiva la quarta sesida, forsa la pli pre-
tensiusa, damai ch’ella tracta aspects
ch’ins tralascha savens: «Il talian sco punt
tranter linguas e culturas differentas.» Gia
la preschentaziun da la parsura fa vegnir
confus: «Loredana Cornero (RAI – Segre-
taria generale CRI, Roma).» «CRI» mun-
ta numnadamain «Croce Rossa Italiana»
segund il Dizionario Garzanti, ma «Com-
munità Radiotelevisiva Italofona» segund
la pagina-web dedichada a Loredana Cor-
nero. Insolit è er l’emprim referat («Scuv-
rir puspè l’italianitad en Svizra») pre-
schentà da duas persunalitads. L’emprim
referent, Verio Pini (verio.pini@bk.ad-
min.ch) cusseglia la chanzlia federala da-
vart la plurilinguitad. La segunda, Rosita
Fibbi (Universitad da Neuchâtel) è ina so-
ciologa da las migraziuns. Il giurist Carlo
Alberto di Bisceglia (Binningen/BL), par-
sura da l’Uniun svizra per las relaziuns
economicas e culturalas cun l’Italia, refe-
rescha davart sia experientscha a Basilea
areguard lingua e cultura da lez pajais. 

Da la Slovenia a la Germania
Ils davos dus referats rapportan davart la
preschientscha taliana en dus pajais da
l’UE. Koper/Capodistria, oz citad bilin-
gua en Slovenia (53 000 olmas), è stada
tschientaners a la lunga chapitala da
l’Istria, lezza giada colonia da Vaniescha.
A Capodistria è naschì 1498 Pietro Paolo
Vergerio; el è vegnì uvestg da sia citad na-
tala ed ha lura pregià la refurmaziun sco
ravarenda da Visavraun (Val Bergiaglia)
ed autur d’ovras teologicas, t. a. slovenas,
enfin a sia mort 1565. A la dieta da Basilea
referescha Antonio Rocco, schef da «Radio-
televisione slovena di lingua italiana», da-
vart l’impurtanza da Capodistria enturn
l’Adria. «Radio Capodistria» per talian
pon ins retschaiver en Istria ed en grondas
parts da Friul, Venezia Giulia e Veneto.
«TV Koper/Capodistria» biling ret-
schaiv’ins en Istria ed en ina stri vla da Fri-
ul e Venezia Giulia. Il davos referat da la
dieta ans maina a Cologna (passa 1 milli-
un olmas), citad tudestga situada sper il
Rain, a mo 70 km en lingia directa dal
cunfin cun il Limburg ollandais. Da Bu-
maun 2013 vivevan 529 417 Talianas e
Talians en Germania; ins astga pia calcu-
lar che plis millis vivevan a Cologna. I na
smirveglia tuttina betg ch’i dat in radio da
lingua taliana en lezza citad; quel «Radio
Colonia» trametta ses schefredactur Tom-
maso Pedicini a la dieta da Basilea. Lez en-
conuscha gia la regiun: Pli baud lavurava’l
a Freiburg en Br. tar Radio Dreyeckland.
A Basilea vegn el a rapportar davart il ta-
lian en las medias al cunfin. Segir ha’l bler
da dir. La debatta finala silsuenter vegn
manada da l’economist e geograf Remigio
Ratti (Università della Svizzera Italiana
/remigio.ratti@usi.ch/), parsura da «Cos-
cienza Svizzera», in da quels umans che
han fatg dapli per instradar quella dieta
multifara. Sco sintesa da l’occurrenza pre-
ves’ins ina «Dichiarazione di Basilea
2004».

